
      Қазақстан Республикасының Үкiметiне тыңшылық (детективтiк) және күзет 
қызметiмен байланысты қызмет көрсететiн мемлекеттiк емес құрылымдардан 
оларға тиiстi рұқсаттамалар алуға жәрдем көрсету туралы өтiнiштер келiп түсуде,
мұның өзi олардың қызметтерiн реттеу жөнiнде қосымша шаралар қабылдаудың 
қажеттiгiн көрсетедi. Бұл ретте мұндай қызметтердiң лицензиялауға 
жататындығын ескерген жөн, ал Қазақстан Республикасының Iшкi iстер 
министрлiгi лицензиар болып табылады. 
      Жоғарыда айтылғандарға байланысты және "Бәсекелестiктi дамыту және 
монополиялық шектеу туралы" Қазақ ССР Заңына және "Лицензиялау туралы" 
Қазақстан Республикасы Президентiнiң Заң күшi бар Жарлығына сәйкес, күзет 
қызметi саласында бәсекелестiктi дамыту, азаматтар мен заңды тұлғалардың 
құқықтары мен заңды мүдделерiн қорғау үшiн қосымша жағдайлар жасау 
мақсатында: 
      Қазақстан Республикасының Iшкi iстер министрлiгi: 
      тыңшылық (детектив) және күзет қызметiмен байланысты қызмет көрсететiн 
мемлекеттiк емес субъектiлердiң тапсырыстары бойынша оларға күзет қызметiн 
жүргiзуге, қызметтiк-штаттық қарулар, жеке қорғану және жедел қорғаныс 
құралдарын алуға және пайдалануға заңда белгiленген тәртiпте кедергiсiз қажеттi
лицензиялар, патенттер мен рұқсаттар берсiн; 
      жоғарыда аталған субъектiлерге өз штаттарына есептеу үшiн оларға тиiстi 
куәлiктер берумен, күзетшiлердi даярлау және оқыту iсiнде әдiстемелiк көмек 
көрсетсiн; 
      тыңшылық (детектив) және күзет қызметiмен байланысты қызмет көрсететiн 
мемлекеттiк емес субъектiлердiң лицензиялық ережелер мен Қазақстан 
Республикасының қолданылып жүрген заңдарын сақтауларына тиiстi бақылауды 
қамтамасыз етсiн. 

      Премьер-Министр 

